
Uigeme $2 = Desember 2009
Beste AfriForum-lid
Hiermee ons laaste nuusbrief van 2009 en ons begin met nuus oor die hoogtepunt,

AFRIFORUM SE PRETORIA 154 AFRIKAANSE MUSIEKFEES!

14 November 2009 [Foto: Mike McLaughlin].
30 000+ wys hulle steun vir Pretoria se naam by Afr  iForum se musiekfees

Sowat dertigduisend mense het op 14 November 2009 by die Voortrekkermonument in
Pretoria saamgetrek om hulle steun vir die behoud van Pretoria se naam te wys. Dié skare
het die Afrikaanse musiekfees by dié monument bygewoon, wat deur AfriForum ter viering
van Pretoria se 154ste verjaardag en ter behoud van dié stad se naam gereél is.

Gerrie, Elizma en Steve maak vooraf publisiteit vir die fees [Foto’s: Kallie Kriel].

Lianie May, Steve Hofmeyr, Elizma Theron, Arno Jordaan, Bobby van Jaarsveld, Gerrie
Pretorius, Jakkie Louw en Fredi Nest tel onder die 22 bekendes wat by AfriForum se
musiekfees opgetree het.

Die feit dat letterlik duisende by die Voortrekkermonument opgedaag het, bewys dat mense
baie sterk oor die stad se naam voel en dat hulle nie gediend is met knaende pogings om
Pretoria se naam te verander nie. Die regering moet hiervan kennis neem en toesien dat
pogings om die stad se haam te verander, gestaak word.

Die verhoog [Foto: Jaco Marais].

Die ander sangers wat saam met Steve, Lianie, Elizma, Arno, Bobby, Gerrie, Jakkie en Fredi
opgetree het, is: Guillaume, Vaughan Gardiner, Beeskraal, Mel Botes, Adam Tas, Kevin Leo,
Ghapi, Andries Botha, Diesel & die Dats, Leon Ferreira, Saarkie, die Bredell Boere-orkes en
Zandré. Sean Else het oudergewoonte as seremoniemeester opgetree. Dit is die derde jaar
wat AfriForum die musiekfees aangebied het en dit groei elke jaar. Verlede jaar se fees ter
viering van Pretoria se 153ste verjaarsdag is deur sowat 20 000 mense bygewoon, terwyl die
eerste fees in 2007 sowat 10 000 mense gelok het. Mense wat die fees vanjaar bygewoon
het, het dit duidelik baie geniet. Ons het die volgende kommentaar ontvang:

[Foto’s v.l.n.r.: Mike McLaughlin, Alana Bailey, HP  van Zyl].

Robbie: “Baie dankie vir Saterdag. Dit was puik. Baie, baie dankie!”

Marthie: “Die AfriForum Musiekfees was ongelooflik. Het amper 1 800 foto’s geneem van
die mense en kunstenaars!”

Marlene: “Doen dit asseblief elke jaar!”

Hannelie: “Baie dankie vir die puik dag wat ons kon gehad het. Ek was nou al elke jaar
daar. Ek dink dit is die beste fees wat daar ooit gereél word.”

Renata: “Ek en Moeder wil julle bedank en komplimenteer vir  uitstekende Musiekfees
Saterdag. Dit was heerlik. Doen so voort asseblief.”

Karin Espag (van ons mediaborg, Rekord): “Baie geluk met uitstekende fees, dit wil
gedoen wees!”

Annetjie: “Wil net dankie sé vir Saterdag, dit was awesome! Het lekker gekuier, die
musiek geniet, en mooi bruin gebrand ...”

Dawn: “Ek wil net vir julle baie dankie sé vir die fantastiese Afrikaanse musiekfees wat
30 000 mense bymekaar kon kry wat trotse Afrikaanssprekende Pretorianers is! Ek is
bitter ongelukkig dat ek nie vantevore al gegaan het nie, maar dit was beslis belewenis

en pragtige geleentheid! Ons as Afrikaanssprekende mense moet pragtig bly en
saamstaan vir  beter toekoms vir ons en ons kinders. Baie dankie weer eens en ons sal
volgende jaar gereed staan om weer dit by te woon. Met liefde en trots in my hart vandag
groet ek julle vir eers.”

Zelda: “Die musiekfees was puik.”

Vivienne: “Dit was wonderlik gewees. Ons sal dit definitief weer bywoon.”

Ina — “Wat reuse sukses! Dit is besig om een van die byeenkomste te word. Ek het nog
nooit so ongelooflik baie vriendelike mense bymekaar gesien nie. Ek dink baie mensies
wat regtig moeilik gebukkend gaan onder die resessie het dit baie waardeer om bietjie
ontspanning te hé sonder dat dit hulle enige iets gekos het.”

Anzel: “Dankie! Dit was Saterdag lekker gewees.”

Eduard: “Baie geluk met die Musiekfees, wat reuse sukses, kan nie wag vir volgende
jaar nie ..."

Johan: “Baie dankie vir die wonderlike fees van 14 November. Dankie vir wat julle vir
Afrikaans doen. Maak volgende jaar weer so met 40 000 mense.”

Jurie: “Ek hou nog steeds julle suksesse dop. Julle is waarlik my mense. Ek hoop julle
behaal net meer sukses elke dag. Sterkte. Pretoria bo! AfriForum bo!”

[Foto’s v.l.n.r.: HP van Zyl, Marlene Rademeyer, HP  van Zyl].

Foto’s van die fees verskyn op die webblad van AfriForum (kyk onder die skakel “Foto’s”).
Hartlike dank aan ons fotograwe Jaco Marais, Mike McLaughlin en die pa-en-seunspan HP
en Phillip van Zyl. Phillip het pas vir die eerste keer pa geword — ook hartlike gelukwense aan
hom en Natasha!

AfriForum beplan boikot-aksie teen “Tshwane Show”

Dit is ongelooflik dat die disrespek vir Pretoria se naam en die betekenis wat Suid-Afrikaners
soos die bogenoemde 30 000 feesgangers daaraan heg, steeds voortgaan. Kort na die fees
het dit in die media bekend geraak dat die Pretoria Skou, wat vanjaar trots sy 70ste
bestaansjaar gevier het, se naam deur die organiseerders na die “Tshwane Show” verander
word. AfriForum het gevolglik die organiseerders voor ultimatum gestel om hierdie besluit
voor 15 Januarie 2010 te herroep. Sou dié besluit nie herroep word nie, het AfriForum
onderneem om  volskaalse boikot-aksie teen die “Tshwane Show” van stapel te stuur. As
eerste stap het AfriForum reeds briewe aan al 429 van die instellings wat tydens vanjaar se
skou hulle produkte uitgestal het, gestuur, om hulle te wys op die skade wat hulle
handelsmerke kan opdoen deur die skou te ondersteun. AfriForum sal ook kort voor
volgende jaar se skou pamflette na elke huishouding in Pretoria versprei en advertensies in
die media plaas, waarin die publiek gevra sal word om die “Tshwane Show” te boikot.

Daar is op hierdie drastiese stap besluit omdat die skou-organiseerders se besluit die
Tshwane Metroraad gaan help met hulle pogings om die publiek te mislei dat die hoofstad se
naam nie Pretoria is nie. Dit, terwyl die hoofstad se naam wetlik Pretoria is. Dat die
Metroraad hierdie stap gaan misbruik, is reeds duidelik uit die Metro se reaksie dat die nuwe
skounaam hulle sal “help om die handelsmerk van die hoofstad te bou”.

Die Pretoria Skou se sukses is grootliks te danke aan Pretorianers wat dit tot dusver jaarliks
ondersteun het. Die skou byt met hierdie naamsverandering die hand wat hom voed.
Pretorianers se geld sal die praatwerk moet doen vir die behoud van Pretoria se naam. Lede
van die publiek wat hulle misnoeé aan die skou-organiseerders te kenne wil gee, kan die

organiseerders kontak by telefoonnommer 012-327-1487; faksnommer 012-327-1501; of e-
posadres ingrid@pretoriashow.co.za.

AfriForum betwis pleknaamveranderings in Mpumalanga

AfriForum verleen bystand aan die Afrikaanse Gemeenskapsforum van Machadodorp in
laaste poging om die ondeurdagte naamsverandering van die dorp, saam met ander
Afrikaanse plekname soos Nelspruit en Waterval Boven, deur die minister van Kuns en
Kultuur, Lulu Xingwana, af te weer. Die naamsverandering van Machadodorp na
eMakhazeni, wat op 16 Oktober 2009 in die Staatskoerant afgekondig is, is deurgeforseer ten
spyte van die feit dat die meerderheid van die inwoners wat openbare deelname-
vergaderings bygewoon het, hulle teen die naamsverandering uitgespreek het.

Machadodorp is  dorp van besondere kultuurhistoriese betekenis. Die dorp is vernoem na
die Portugese amptenaar wat in beheer gestaan het van die bou van  spoorlyn tussen
Pretoria en Maputo in die laat 19de eeu. Die spoorlyn dien steeds as die rugsteun van die
sogenaamde Maputo-korridor waardeur handel tussen Suid-Afrika en Mosambiek na die jare-
lange burgeroorlog in dié buurland genormaliseer is. Machadodorp het selfs vir  kort tydjie
gedurende die Anglo-Boereoorlog as die hoofstad van die ZAR gedien.

Kragtens Artikel 10(3) van die Wet op die Raad vir Suid-Afrikaanse Geografiese Name, Wet
118 van 1998, kan beswaardes binne een maand na die afkondiging van die minister se
goedkeuring van  nuwe naam, skriftelike klagtes by die minister indien. Die minister kan op
grond van die besware besluit om die nuwe naam in stand hou, of dit terugverwys na die
Nasionale Geografiese Name Raad vir verdere besinning. In elke geval moet sy redes vir
haar beswaar aan die klaers verskaf. AfriForum wag nou op haar reaksie.

AfriForum-lid van Ermelo wen hofsaak oor polisie ni e hofbevele wil uitvoer

Op 25 en 26 November 2009 het die Noord-Gautengse Hooggeregshof in Pretoria
dringende hofbevel toegestaan aan lid van AfriForum in Ermelo, Hendrik Celliers, wat die
Suid-Afrikaanse Polisiediens (SAPD) in Ermelo dwing om hofbevele uit te voer ter
beskerming van Celliers se dieselverspreidingsonderneming en personeel. Dit is die 15de
hofbevel in Celliers se guns, maar die SAPD het nou vir die eerste keer teenoor die hof
onderneem om die hofbevele uit te voer. Ingevolge die hofbevel moet Percy Masinga en sy
meelopers, wat Celliers se onderneming weer onwettig beset het, van die perseel verwyder
word en moet Celliers en sy personeel beskerm word teen verdere inmenging deur Masinga.
Masinga moet ook gearresteer word om 30 dae in aanhouding uit te dien. Hy het hierdie
vonnis reeds in Oktober 2008 ontvang weens minagting van die hof, maar is nooit deur die
SAPD in hegtenis geneem nie.

Regter Roelof du Plessis het in sy uitspraak gewaarsku dat Suid-Afrika aan die begin van
grondwetlike krisis staan deurdat daar verskeie mense in die land soos Masinga is wat —
danksy kontakte in hoé plekke — daarin slaag om op te tree soos mense wat verhewe bo die
reg is. Hy het Masinga tot bykomende 120 dae in aanhouding gevonnis weens minagting
van die hof. Regter Roelof du Plessis het in sy uitspraak weer sy frustrasie uitgespreek
rakende die feit dat talle hofbevele nie uitgevoer word deur die owerhede nie en dat die
verantwoordelikheid vir uitvoering telkens op ander afgeskuif word. Du Plessis het daarom
die stasiebevelvoerders van die polisiestasies in onderskeidelik Ermelo en Midrand, senior
superintendente Nyati en Moodley, by name gelas om toe te sien dat die arrestasie van
Masinga uitgevoer word. Masinga se appél teen die hofuitspraak teen hom, is ook met koste
van die hand gewys.

Volgens Kallie Kriel, uitvoerende hoof van AfriForum — wat Celliers in die saak ondersteun het
— is die hofuitspraak nie net oorwinning vir Celliers nie, maar ook vir die oppergesag van die
reg. “Ditis skande dat die SAPD in die hof gedwing moes word om bloot hulle werk te doen
en die regte van landburgers te beskerm,” het Kallie bygevoeg. AfriForum sal, in die lig van

regter Du Plessis se waarskuwing, toenemend daarop fokus om die oppergesag van die reg
te beskerm deur diegene wat die reg misken in die howe tot verantwoording te roep. Dit gaan
groot eise in terme van regskostes stel, maar AfriForum sal dit beslis doen om  ordelike
samelewing te help verseker.

Die drama het begin toe Celliers se dieselonderneming op 26 Februarie 2008 deur Masinga
en ses ander mans beset is. Masinga, aandeelhouer van die onderneming van wie Celliers
die perseel wettig huur, het R180 000 van Celliers se diesel tydens die besetting vir sy eie
gewin verkoop, voordat die besetting gestaak is. Celliers het hofbevel bekom wat Masinga
verhoed om in te meng in die dieselonderneming se bedrywighede en het diefstalklag teen
Masinga aanhangig gemaak. Masinga en sy meelopers het die hofbevel geminag deur
toegang tot die onderneming te versper. Die SAPD het versuim om teen hulle op te tree.
Nog hofbevel is bekom, wat weer deur Masinga geignoreer is, terwyl die SAPD steeds nie
opgetree het nie. Na verdere hofsaak is Masinga op 27 Oktober 2008 weens minagting van
die hof tot 30 dae aanhouding gevonnis. Die SAPD het ten spyte hiervan nie vir Masinga
gearresteer nie en ook nie die diefstalsaak teen hom verder hanteer nie. Masinga het
volgens Celliers aangedui dat hy “baie kontakte op hoé plekke het” en “bo die wet verhewe
is”. Celliers se dieselonderneming is op 25 September vanjaar weer deur Masinga beset,
sonder dat die SAPD  vinger verroer het om dit te verhoed.

AfriForum oorweeg hersieningsaansoek oor Malema-bes kerming

AfriForum se regspan het skrywe aan die minister van Polisie gestuur om skriftelike redes

aan te vra vir die besluit om BBP-beskerming tot beskikking van die ANC jeugleier, Julius

Malema, te stel. Kragtens die Wet op die Bevordering van Administratiewe Geregtigheid, kan
persoon of persone wat geraak word deur administratiewe optrede van enigeen in

besluithemingsposisie, skriftelik aansoek doen om redes vir die beslissing. Die aansoeker

kan dan op grond van die redes wat voorsien word, hersieningsaansoek teen die besluit by
hooggeregshof bring, indien dit blyk dat die redes ontoereikend is.

Willie Spies.

AfriForum se regsverteenwoordiger, Willie Spies, het gesé dat die belastingbetalende publiek
die reg het om te weet waarom Malema toegang tot staatsgefinansierde BBP-beskerming kry.
Die besluitnemer wat BBP-beskerming tot Malema se beskikking gestel het, moes ten minste
geleentheid vir publieke deelname aan die besluitnemingsproses gegee het. “Malema is nie
eens openbare ampsbekleder nie. Verlede jaar is die BBP-beskerming van die Cope-leier,
Mosiuoa Lekota, onmiddellik opgeskort toe hy as minister en LP bedank het. Verder verkeer
die deursnee Suid-Afrikaner daagliks sonder enige beskerming en in lewensgevaar weens die
hoé voorkoms van geweldsmisdade by hulle woon- en werkplekke,” het Willie gesé. Sodra
redes ontvang is, sal AfriForum besluit oor moontlike geregtelike hersiening van die Malema-
besluit.

Polisiebeampte bedank na AfriForum-klag oor magsmis bruik

Die polisiebeampte wat deur AfriForum aangekla is omdat sy nie opgetree het toe lid van
die publiek in haar teenwoordigheid by = motorhawe in Witbank aangerand is nie, maar
daarna die slagoffer van die aanranding as die aanrander gearresteer het, het uit die SAPD
bedank. AfriForum het konstabel Nelisiwe Sekwane se besluit om die polisie binne 24-uur te
verlaat, verwelkom. Konstabel Sekwane is departementeel aangekla nadat AfriForum klagtes
oor dié insident by die Onafhanklike Klagtedirektoraat ingedien het. Sy het egter besluit om
die polisie vrywillig te verlaat, eerder as om in dissiplinére verhoor te verskyn.



Volgens Nantes Kelder, hoof van Gemeenskapsveiligheid van AfriForum, is Johan Cronjé in
September 2009 by motorhawe in Witbank aangerand. Tydens die voorval is Cronjé eers
buite die motorhawe se winkel met  wielsleutel aangerand, waarna hy verder binne die
winkel van die motorhawe aangerand is. Die voorval het in die teenwoordigheid van
konstabel Sekwane, wat aan diens was, plaasgevind. Cronjé is na die voorval op klagtes van
opsetlike saakbeskadiging en aanranding gearresteer, hoewel dit uit videomateriaal geblyk
het dat hy nie die aggressor was nie, maar homself verdedig het.

AfriForum het Cronjé bygestaan en gehelp om klagtes van aanranding met die doel om
ernstig te beseer te |1, nadat die polisie nie klagtes wou open nie. Cronjé het op 18
November 2009 in die hof verskyn, maar die saak is uitgestel na 14 Januarie 2010,
aangesien Cronjé se prokureur laat blyk het dat hy vertoé tot die direkteur van Openbare
Vervolging gaan rig om die saak teen Cronjé terug te trek. Die prokureur, Carel Taute van
Pretoria, het reeds met siviele aksie teen die minister van Polisie, asook teen konstabel
Sekwane begin.

Hierdie voorval bewys weer hoe belangrik dit is dat voorvalle van magsmisbruik deur lede van
die SAPD aan die kaak gestel moet word.

Is julle al lid van AfriForum 911? Dit is diens waarmee mens met die druk van
selfoonknoppie blitsig SMS’e aan ses van jou bure, vriende of familielede kan stuur om hulle
in te lig dat jy hulp benodig. Geen maandelikse fooie geld nie.  Die R5-00 aktiveringskoste
sal ook nie verval as jy die diens tyd lank nie gebruik nie. Die stelsel is vir alle
selfoongebruikers toeganklik. Al wat jy hoef te doen om AfriForum 911 te gebruik, is om op
die webblad www.afriforum911.co.za te registreer en die maklike instruksies te volg.
Navrae kan aan Nantes by nantes@afriforum.co.za of telefoonnommer 086 10 200 30 gerig
word.

Die Noord-Gauteng Hooggeregshof in Pretoria het op 26 November 2009  bevel uitgereik
waarvolgens die Suid-Afrikaanse regering onderneem om die Tribunaal van die Suider-
Afrikaanse Ontwikkelingsgemeenskap (die sogenaamde SAOG-tribunaal) se uitspraak ten
gunste van kommersiéle boere in Zimbabwe te respekteer en na te kom, en om die regte en
regsmiddele van slagoffers van Zimbabwe se onwettige onteieningsprogram te handhaaf.
Hierdie bevel het die saak afgesluit wat AfriForum namens  Suid-Afrikaanse burger wat in
Zimbabwe boer, Louis Fick, gemaak het.

Die aksie is ingestel na dit op 20 November 2009 bekend geraak het dat die Suid-Afrikaanse
regering beoog het om op 27 November bilaterale beleggingsbeskermingsooreenkoms (of
te wel, BIPPA) met Zimbabwe te onderteken. Daar is verneem dat die
beleggingsooreenkoms nie die toepassing van die SAOG-tribunaal se uitsprake sou insluit
nie, en Zimbabwe van aanspreeklikheid vir vorige menseregtevergrype sou vrystel. Die
beleggingsooreenkoms sou strydig wees met Suid-Afrika se wetlike verpligtinge ingevolge die
Grondwet. AfriForum het gepoog om met die minister van Handel en Nywerheid in gesprek
te tree oor die voorwaardes van die beoogde BIPPA, maar die versoek is geweier. Gevolglik
is dringende regsaksie ingestel ten einde die Suid-Afrikaanse regering te belet om die
BIPPA op 27 November 2009 te onderteken.

Met verwysing na die voorwaardes van die beoogde belegginsooreenkoms, het die Suid-
Afrikaanse regering in sy hofdokumente erken dat Zimbabwe se grondonteieningsprogram

onwettig is. Die regering het ook die bindende aard van die SAOG-tribunaal se uitsprake,
sowel as internasionale verpligtinge ingevolge hierdie uitsprake, erken.

Die Suid-Afrikaanse regering het die versekering gegee dat die BIPPA nie beoog om
bestaande wettige en politieke regte en regsmiddele te verminder nie. Die regering het ook
benadruk dat die BIPPA nie beoog om Zimbabwe van enige menseregtevergrype vry te stel
nie. Die Suid-Afrikaanse regering het in die skikking onderneem om die uitsprake van die
SAOG-tribunaal te respekteer en na te kom, asook om ander verpligting ingevolge ander
bronne van internasionale reg en die Grondwet na te kom ten einde slagoffers van die
onwettige grondonteieningsprogram in Zimbabwe te beskerm.

AfriForum verwelkom die onderneming en die hofbevel, aangesien Suid-Afrikaners wat die
uitspraak van die SAOG-tribunaal wil laat registreer en toepas, nou toegerus is met formele
onderneming van die Suid-Afrikaanse regering wat deur die Hooggeregshof bekragtig is. Die
hofbevel maak die deur oop vir die registrasie van die SAOG-tribunaal se uitsprake in Suid-
Afrika. Ander regsmiddele sal ook oorweeg word.

Sonder ekstra staatsbefondsing dobbel US met toekom s van Afrikaans

AfriForum het pas dringende skrywe aan die rektor en bestuur van die Universiteit van
Stellenbosch (US) gestuur waarin ons ernstige kommer uitspreek oor die US se taalplan wat
in 2010 geimplementeer word. Indien addisionele befondsing vir meertaligheid nie deur die
staat aan die US toegeken word nie, is AfriForum van mening dat die las op die hulpbronne
van die universiteit mettertyd te swaar gaan word en dat dit noodgedwonge (soos
byvoorbeeld UJ, UWK en UP) bloot toenemend sal verengels.

Volgens Alana Bailey, adjunk-uitvoerende hoof van AfriForum, beklemtoon AfriForum in die
skrywe dat dit kennis neem van die feite dat die US se taalbeleid self nie gewysig word nie,
dat die taalaanbod van fakulteite gekwantifiseer word en pro-aktiewe bestuur toegepas sal
word om te verseker dat die taalbeleid en taalplan na behore geimplementeer word. Nogtans
beskou ons die US se oorskakeling na parallelmedium-onderrig in 2010, sonder enige vaste
onderneming van die staat om addisionele befondsing beskikbaar te stel, as roekelose
gedobbel met die toekoms van Afrikaans. Dit is nie  volhoubare opsie nie en helaas het die
geskiedenis ook reeds bewys dat dit nie omkeerbare proses is nie. AfriForum doen dus
dringende beroep op die US se bestuur om opnuut ernstig te besin oor die posisie van
Afrikaans aan die universiteit.

Die publiek se heftige reaksie op enige aanpassings by US om vir Engels meer ruimte te
skep, is volgens Alana tot groot mate die gevolg daarvan dat ander universiteitsbesture in
die verlede ook deeglik oorwoé en gemotiveerde argumente vir die voordele van
meertaligheid en die beskerming van Afrikaans binne hulle taalplanne probeer voer het, maar
telkens moes die publiek in die praktyk ervaar dat Afrikaanse dosente en studente weinig hulp
en steun ontvang en al meer ontuis op verengelsende kampusse voel. Hulle wil nie sien dat
US dieselfde paadijie loop nie.

AfriForum het ook aangebied om die US se bestuur te ondersteun in enige versoeke tot die
Departement van Hoér Onderwys en Opleiding vir addisionele befondsing. Daar word tans
op die US se reaksie gewag.

AfriForum laat Afrikaanse karaoke DVD saamstel om A frikaans te bevorder

AfriForum het  Afrikaanse karaoke DVD getiteld “So jy dink jy kan Sing ... né?” laat saamstel
en ook gratis aan skole beskikbaar gestel as deel van ons projek om Afrikaans en Afrikaanse
musiek op moderne wyse te bevorder. Dié DVD bevat onder meer bekende FAK-liedjies
wat deur Ghapi, DJ Ossewa, Zak van Niekerk en Diesel & die Dats gesing word.



Kallie met die DVD tydens die bekendstelling [Foto: Jaco Marais]. Beeldmateriaal uit die DVD.

Dit is noodsaaklik vir die voortbestaan en uitbou van Afrikaans dat die sprekers daarvan van
kleins af liefde vir Afrikaans aankweek. AfriForum glo die lekker saamsingwysies en
humoristiese inslag van die DVD sal help om jonk en oud te laat beleef hoe lekker dit is om
Afrikaans te wees. In  tyd waar AfriForum voortdurend stryd moet voer teen die afskaling
van Afrikaans as onderrigmedium en openbare taal, is dit veral vir ons lekker om Afrikaans
ook op ligter wyse te kan help bevorder.

Die DVD is landswyd by Musica, Shoprite, en ander musiekwinkels beskikbaar, maar lede
kan dit ook direk van ons bestel — daar is meer inligting hieroor op die agterblad van hierdie
nuusbrief.

Dringende versoek om hulp

AfriForum beplan tans vir regsaksie teen Staatsdepartemente wat nie, soos hulle grondwetlik
veronderstel is om te doen, bereid is om diens in Afrikaans te lewer nie. Van die belangrikste
sake waaroor dit gaan, is byvoorbeeld polisiedienste, mediese sorg in hospitale en hulp van
SARS. Het julle onlangs enige negatiewe ervarings van die aard gehad? Laat weet ons
asseblief so gou as moontlik in soveel besonderhede as moontlik, want hoe meer voorbeelde
ons van sulke probleme het, hoe groter is ons kans om met regsaksie te slaag. Ons het
reeds van voorbeelde gehoor soos dat noodoproepe na 10111 nie in Afrikaans hanteer kan
word nie. Daar is baie mense wat nie  ander taal as Afrikaans vlot kan praat nie en ons
moet verseker dat hulle dieselfde toegang tot staatsdienste as die res van die bevolking kry.
Dit geld ook vir mense wat in die staatsdiens werksaam is.

Diens in Afrikaans in die privaatsektor

Lede laat ons dikwels weet as hulle goeie of geen diens in Afrikaans kry nie. Ons beoog om
in 2010 hierdie sake op groot skaal te begin hanteer — hou die volgende nuusbrief vir meer
inligting hieroor dop.

Intussen interessante terugvoer van Spur. Lid het gekla dat die tak van Spur wat hy
dikwels besoek, net Engelse spyskaarte het. Ons het Spur gevra wat hulle taalbeleid is en
dadelik baie positiewe reaksie gekry. Geraldine Apollis van hulle kliéntediensafdeling het
geskryf dat spyskaarte in Afrikaans wel beskikbaar is en dat elke konsessiehouer of
restaurantbestuurder self kan besluit of daar genoeg aanvraag vir Afrikaans is om dit aan te
hou. Vra dus by jou Spur vir Afrikaanse spyskaarte en as hulle nie het nie, vra die bestuurder
om dié spyskaarte van die hoofkantoor te kry. As die bestuurder nie wil help nie, laat weet
die kliéntediensafdeling by Customer-Care@spur.co.za . Dankie aan Spur vir die vinnige,
vriendelike terugvoer!

AfriForum sal skole met Christelike etos se regskostes dra teen hofaksies deur anti-
godsdiens fundamentaliste

AfriForum het aangebied om die volle regskostes van skole met Christelike etos te dra, sou
diegene wat gekant teen godsdiens in skole is, hulle dreigement uitvoer om dié skole in die
hof te probeer dwing om op te hou om godsdiens op skool te beoefen. AfriForum se aanbod

volg nadat die anti-godsdiens groep, die Afrikaanse Vrydenkersbeweging, in Oktober
aangekondig het dat hulle 43 skole landswyd “van nader gaan bekyk” met die oog op
hofsaak om die skole se godsdiensbeleid te takel. AfriForum vind dit onaanvaarbaar dat anti-
godsdienstige fundamentaliste nou skole viktimiseer in  poging om ouergemeenskappe te
ontneem van hulle basiese reg om oor skole se godsdiensbeleid te besluit.

Dit is ironies dat die anti-godsdiens fundamentaliste daarop aanspraak maak dat hulle nie
kinders onder dwang aan skoolgodsdiens wil blootstel nie, maar nou self hulle anti-
godsdienstige siening op alle skole wil afdwing. Hierdie dwang-benadering van die anti-
godsdiens fundamentaliste is skerp in teenstelling met die godsdiensbeleid wat skole volg om
niemand te dwing om aan skolegodsdiens deel te neem nie. AfriForum is verbaas om te sien
die anti-godsdienstiges voer nou aan dat hulle geteiken word, terwyl dit inderwaarheid hulle is
wat venynige aanvalle loods op mense se reg om hulle diepste geloofsoortuigings ook in
skole uit te leef.

Afskaffing van UGO goeie nuus

AfriForum het die aankondiging deur die minister van Basiese Onderwys, Angie Motshekga,
dat leerplanne aangepas gaan word om die omstrede uitkomsgebaseerde onderwys-bedeling
uit te faseer, verwelkom. AfriForum het egter in  verklaring gewaarsku dat die uitfasering
omsigtig hanteer sal moet word om te verseker dat dieselfde ontwrigting wat destyds met die
inwerkingstelling van Curriculum 2005 veroorsaak is, nie herhaal moet word met die
uitfasering daarvan nie.

Terwyl uitkomsgebaseerde onderwys juis destyds ingevoer is om minderwaardige onderwys
in agtergeblewe gebiede te vervang, het dit dikwels die teenoorgestelde uitwerking gehad.
Gevestigde skole in middel- en hoér middelklasgemeenskappe het relatief vinnig aangepas,
terwyl armer skole gesukkel het om nuwe leerplanne in te voer. Die regering se reaksie
daarop wek die indruk dat beleidsveranderinge eerder genoodsaak word deur krisisbestuur,
as deur doeltreffende langtermynbeplanning.

AfriForum bestudeer ook tans die nuwe voorstel vir  nasionale curriculum om daarop
kommentaar te lewer.

UP se Alumni-Raadsverkiesing

AfriForum se adjunk-uitvoerende hoof, Alana
Bailey, is onlangs tot die Universiteit van
Pretoria se Alumni-Raad verkies. Kallie Kriel
en Willie Spies is reeds verkose lede van dié
raad.

AfriForum stel verslag oor wetteloosheid in die tax ibedryf bekend

Op Nasionale Vervoerdag in Oktober 2009 het AfriForum  verslag oor wetteloosheid in die
taxibedryf bekendgestel en aan die minister van Vervoer se kantoor oorhandig. In die verslag
word voorstelle aan die minister gemaak oor maniere waarop die wetteloosheid vasgevat kan
word. AfriForum het die verslag saamgestel na aanleiding van die tragiese dood van die
skolier, Bernadine Kruger, wat vroeér vanjaar deur die taxibestuurder, Percyval Matji,
doodgery is. Die navorsing vir die verslag is deur dr. Piet Croucamp, dosent in Politiek aan
die Universiteit van Johannesburg, onderneem.



Die verslag fokus op die oorsprong en geskiedenis van die taxibedryf. Van die grootste
gebreke in die bedryfis tekort aan effektiewe wetstoepassing, asook die feit dat daar nie
behoorlike vergoedingstruktuur vir taxibestuurders bestaan nie. Studie van die
departement Politiek aan die Universiteit van Johannesburg het bevind dat sigbare polisiéring
die mees effektiewe manier van wetstoepassing is en bly. Daar word gereeld van die
sogenaamde “taxi-oorlog” gehoor. Die feit dat dié geweld nie tot einde kom nie, kan onder
meer toegeskryf word aan die feit dat daar te veel regeringsamptenare, insluitend lede van
die SAPD en metropolisie is, wat belange in die taxibedryf het. Van die voorstelle in die
verslag is dat verkeerswetstoepassing tot noodsaaklike diens verklaar moet word en dat
daar indringend aandag aan die vergoedingstruktuur van taxibestuurders gegee moet word.
Dit het tyd geword dat rolspelers in belang van geregtigheid en goeie orde op ons land se
paaie bymekaarkom en dringend oor die pad vorentoe in die taxibedryf besin.

Benewens die navorsing en aanbevelings, bevat die verslag ook bydraes wat deur AfriForum

van die publiek ontvang is om hulle frustrasies en kommer oor die taxibedryf duidelik te maak.
Die volledige dokument is by www.afriforum.co.za _ of op aanvraag beskikbaar.

AfriForum verwelkom Chuene skorsing, maar ...

Die skorsing van die president van Atletiek Suid-Afrika (ASA), Leonard Chuene, is deur
AfriForum verwelkom. Chuene was nie net verleentheid vir Suid-Afrikaanse sport nie, maar
vir die land as geheel. Tog is dit jammer dat die ASA nie self teen Chuene opgetree het nie,
maar dat dit die Suid-Afrikaanse Sportkonfederasie en Olimpiese Komitee (Saskok) is wat
Chuene geskors het. Saskok se toetrede skep gevaarlike presedent wat in die toekoms om
politieke redes misbruik kan word om in te meng in die administrasie van ander sportsoorte.

Gelukwense!

Hartlike gelukwense aan die wenner van
AfriForum se Superbru-groep — Marcelle
Bosch.  Marcelle is van Wierdapark en
ondersteun die Sharks. Sy prys was DVD
van AfriForum. Met die Super 14 sal
AfriForum weer  Superbru-groep hé. Baie
dankie aan almal vir die lekker saamspeel en
aan AfriForum se Reinhardt Grobbelaar
(links) vir die goeie idee. Terloops, ons weet
nie wie Reinhardt ondersteun nie — soos julle
kan sien is hy baie geheimsinnig oor sy
lojaliteite ...

Sportnuus van Edwill van Aarde

Die webblad Richmark Sentinel wat baie nuus van AfriForum plaas, publiseer deesdae ook
sportbydraes van Edwill van Aarde. As julle dit graag wil lees, gaan kyk op die Internet by
http:/iwww.richmarksentinel.com/rs_articles.asp?cat id=3&recid=866.

AfriForum na Openbare Beskermer oor vullis in Preto ria

Op 4 November 2009 het AfriForum by die kantoor van die Openbare Beskermer aangeklop
om hulp teen die Tshwane Metroraad se wanbestuur van Pretoria en omstreke se
vullisverwyderingstelsel. Die klagte het gevolg nadat inwoners van Pretoria en omstreke die
voorafgaande 10 dae geen vullisverwyderingsdienste gehad het nie. Dit was minstens die
vierde keer in  jaar wat vullisverwyderingsdienste in Pretoria en omstreke onderbreek is.
Die jongste onderbreking is volgens berigte veroorsaak deur ontevredenheid by werkers wat
weens administratiewe nalatigheid nie oortydbetaling ontvang het nie.

Willie Spies, AfriForum se regsverteenwoordiger, sé dat elke belastingbetaler jaarliks meer as
R1000-00 vir vullisverwydering opdok. Daar bestaan dus kontrakverhouding tussen die
Tshwane Metroraad en elkeen van sy inwoners om stiptelik, weekliks, vullis op die
ooreengekome wyse te verwyder. Die raad behoort dus gebeurlikheidsplanne in plek te hé
indien hy nie in staat sou wees om sy kontraktuele pligte na te kom nie. As alternatief
behoort inwoners ten minste  korting op hulle diensterekeninge te ontvang. AfriForum het
ook die Openbare Beskermer gevra om riglyne neer te 1&€ wat die Metroraad sal verplig om
inwoners te vergoed vir die Raad se nalatigheid of wanprestasie.

AfriForum steun masjien-eienaars in protesoptog tee n munisipaliteit wat nie rekeninge
betaal

AfriForum het op 3 Desember 2009 groot aantal masjien-eienaars, operateurs en ander
belanghebbendes bygestaan tydens vreedsame protesoptog teen die Elias Motsoaledi
Munisipaliteit se versuim om uitstaande rekeninge te betaal. Die uitstaande gelde aan
werkers beloop ongeveer R35 000 en aan masjien-eienaars ongeveer R4-miljoen.

Tenders word deur munisipale rade aan kontrakteurs toegestaan, wat op hulle beurt
masjinerie van die masjien-eienaars huur. In baie gevalle word die werk wat gedoen word,
opgeskort deur die rade. In die proses word die kontrakteurs betaal vir die werk wat
afgehandel is, maar word geweier om sessies wat masjien-eienaars met kontrakteurs het, uit
te betaal. Dit het tot gevolg dat die masjien-eienaars nie hulle verpligtinge kan nakom
teenoor operateurs en vervoermaatskappye nie, en ook nie dieselrekeninge kan betaal nie.
Tans laat die masjien-eienaars hulle operateurs net halfdag-skofte werk en ander stuur hulle
op verpligte verlof, aangesien hulle hulle nie meer kan betaal weens die munisipaliteit se
versuim om sy verpligtinge na te kom nie. Verskeie werkers gaan nou die Kerstyd tegemoet
sonder dat hulle salarisse ontvang het. Daarteenoor het die Munisipale Raad van
Groblersdal huis teen R1,8-miljoen in Groblersdal aangekoop, wat kontant betaal is, maar
hulle kom nie hulle verantwoordelikhede teenoor die werkers na nie. Die feit dat die
burgemeester, Lionel Seloane, nie eens die moeite gedoen het om die memorandum in
ontvangs te neem, nadat daar met hom gereél is om dit te doen nie, is bewys dat daar
hoegenaamd nie vir werkers omgegee word nie.

In dié memorandum is onder meer gevra dat masjien-eienaars betaal word voordat
kontrakteurs betaal word. Masjien-eienaars het ook beklemtoon dat as hulle nie betaal word
nie, hulle al hulle masjiene sal onttrek van projekte af, wat uiters nadelige gevolge rakende
infrastruktuur soos paaie en riolering in die aanloop tot die Wéreldbeker Sokkertoernooi van
2010 sal hé.

Suid-Afrikaners maak internasionaal naam
AfriForum se Kom Huistoe-Veldtog beklemtoon sedert die ontstaan daarvan in 2003 dat Suid-

Afrikaanse emigrante  waardevolle bate vir die land is, aangesien hulle die informele
ambassadeurs en skakelbeamptes van Suid-Afrika in die res van die wéreld is. Twee goeie

11



voorbeelde in die verband, is Magdalena Schoeman en Arnold du Toit, wat onlangs
aangewys is as Mej. Wéreld Nieu-Seeland en Mnr. Wéreld Nieu-Seeland. Beide maak trots
melding van hulle Suid-Afrikaanse agtergrond. Dit is  besondere prestasie dat beide
jongmense Suid-Afrikaners van geboorte is. Hulle is nie net uiterlik twee pragtige mense nie,
maar innerlik ook, soos hulle betrokkenheid by verskeie liefdadigheidsaksies bewys.
AfriForum wens hulle van harte met hulle bekronings geluk!

Goeie nuus vir Tanya Wagenaar22 Oktober 2009

In die vorige nuusbrief het ons berig dat AfriForum Jeug se regspan op 22 Oktober 2009
namens een van die matrikulante van die 2008-matriekgroep 'n prokureursbrief op die
minister van Basiese Onderwys beteken het. Die matrikulant, Tanya Wagenaar, het toe
steeds op die uitslae van twee van die vakke wat sy in die 2008-matriekeksamen geskryf het,
gewag. Goeie nuus is dat Tanya ‘n week later al haar uitslae en haar matrieksertifikaat
ontvang het. Mense wat steeds probleme in die verband ondervind, is welkom om AfriForum
Jeug te kontak.

AfriForum Jeug se Nasionale Voorsitter trou!

Op 5 Desember 2009 is die nasionale
voorsitter van AfriForum Jeug, Ernst Roets,
en nog aktiewe lid van dié jeugbeweging,
Lelanie de Kock, in die huwelik bevestig.

Ernst en Lelanie, mag die Here julle huwelik
ryklik seén! Ons wens julle graag lang en
gelukkige samesyn toe. Baie dankie vir alles
wat julle vir AfriForum Jeug doen en beteken.

Onthou om saam te luister na AfriForum se eie radioprogram, DinsdagForum. Dit word
lewendig uitgesaai op Dinsdae vanaf 12:00 op www.solidariteitradio.co.za , maar die hele

program of enkele insette kan daarna soos verkies enige tyd weer deur die webwerf gehoor
word.  Weeklikse hoogtepunt is natuurlik die tong-in-die-kies Bul- en Hoendertoekennings.
Die Bultoekenning gaan telkens aan die persoon of instelling wat in die voorafgaande week
die meeste vir burgerregte beteken het en die Hoendertoekenning aan dié wat deur hulle
optrede bewys het dat hulle vere vir burgerregte voel. Nominasies is altyd welkom en kan
gestuur word aan radio@solidariteit.co.za

Buiten die veldtogte waaroor bo berig word, was AfriForum die afgelope weke ook op talle
ander plekke betrokke. Onder is meer inligting oor enkele van die aktiwiteite:

Inwyding van die Muur van Herinnering — Voortrekker monument, Pretoria

Muur van Herinnering [Foto’s: Jaco Marais].

Op 25 Oktober 2009 is die Muur van Herinnering by die Voortrekkermonument in Pretoria
ingewy. Dié muur is opgerig ter ere van lede van die Suid-Afrikaanse Verdedigingsmagte wat
van 1961 tot 1994 aan diens gesterf het. By die inwydingseremonie het Kallie Kriel,
uitvoerende hoof van AfriForum, ‘n krans namens AfriForum by die muur gelé.

Gautrein

Kallie agter die stuur. Die Gautrein. A friForum se Magda, Linda en Alana in terreindrag.

Op 5 November 2009 het personeel van AfriForum op uitnodiging gaan kyk hoe die Gautrein
lyk. Dit volg nadat AfriForum gekla het oor die Gautrein se webwerf van Tshwane, in plaas
van Pretoria praat, en die bestuur so gaaf was om die webwerf reg te stel. Hoewel dit nog
wetlik onmoontlik is vir lede van die publiek om deur die Gautrein vervoer te word, kon ons
die treine wat reeds gebou is, van binne en buite besigtig, en self agter die stuur inskuif! Die

verbeeldingryke projek is byna klaar en gryp die verbeelding aan.

Die Venter Familiebond beplan om op Saterdag 24 April 2010 familiefees by die
piekniekterrein bokant die amfiteater van die Voortrekkermonument te hou. Meer inligting is
beskikbaar van Piet Venter, voorsitter van die Venter Familiebond by telefoonnommer 012-
6513229, e-posadres pr.venter@telkomsa.net of webwerf www.venter.ws .

LEDE-INLIGTING

Ons herinner lede om ons asseblief te laat weet as adres- of bankbesonderhede verander.
Noem asseblief jou ID- of AfriForum-ledekaartnommer as verwysing anders weet ons nie of
ons die regte persoon se data aanpas nie. Alle wysigings MOET OOK ASSEBLIEF
SKRIFTELIK deur lede met ons bevestig word. Kontak ons by faksnommer 012-6641281, e-
posadres afriforum@afriforum.co.za , of stuur brief aan Posbus 17216, Lyttelton, 0140 .
Telefoniese wysigings of bedankings kan nie aanvaar word nie.

Daar is skynbaar enkele mense wat onder die wanindruk verkeer dat AfriForum  tipe
regshulpdiens vir individue is. Ons kan ongelukkig nie met individuele probleme soos
verkeerde munisipale rekeninge, skeisake of arbeidsdispute behulpsaam wees nie. Julle is
egter welkom om ons te kontak en as ons weet wie kan help, sal ons julle verwys na
instellings wat wel kundig op dié terreine is.

INFINITY-LOJALITEITSPROGRAM

Die vennote van die Infinity-lojaliteitsprogram verander voortdurend. Jy kan altyd by
www.infinityrewards.co.za  of 086-123-4000 uitvind wie tans vennote van die program is.
Enige vrae oor die eis van voordele, moet asseblief direk aan Infinity gerig word.

PROJEK 5 000 [2]

Nogmaals baie dankie aan al ons lede vir julle ondersteuning! Die reeks suksesse wat
AfriForum reeds behaal het, sou nie moontlik gewees het sonder maandelikse lede-bydraes
soos julle s'n nie. Hoe meer lede AfriForum het, hoe meer kan ons vermag. AfriForum het in
Junie 2009 besluit om 'n tweede Projek 5 000 te loods om nog 5 000 bykomende lede te werf.
Jy kan hiermee help! Dit is natuurlik vrywillig, maar indien jy wil help, kan jy vir ons 'n lys
name en telefoonnommers stuur van vriende en familie wat na jou mening sterk voel oor die
sake wat AfriForum aanpak, en moontlik bereid sal wees om ook aan te sluit. Ons sal die
persone self skakel en hulle telefonies probeer aansluit. Stuur asseblief soveel name as wat
moontlik is. Jy kan die name onder invul en die vorm aan ons pos (Posbus 17216,
Lyttelton, 0140 ), faks (012-664-1281), of e-pos (afriforum@afriforum.co.za ). By voorbaat
baie dankie!

MOONTLIKE LEDE
EK, o (naam& van) stel voor dat julle hierdie mense i.v.m. lidmaatskap kontak:

Naam: Telefoonnommer (verkieslik selnommer):

Kerstyd bied aan ons almal die geleentheid om weer te besin oor ons roeping op aarde. In
die gejaag van ons alledaagse lewens, gebeur dit te maklik dat mens jou geestelike lewe,
gesin, vriende en familie afskeep. Mag ons almal ook weer besef die grootste geskenk wat
die mensdom ooit ontvang het, is dat God Sy Seun na die aarde gestuur het om vir ons
sondes te sterf.

Ons roeping is natuurlik ook om  verskil in die lewens van die mense rondom ons te maak.
In  tyd waar mense vir hulleself nuwejaarsvoornemens stel, is AfriForum se wens dat ons
almal weer  wilsbesluit sal neem om nog meer betrokke by ons kultuur- en plaaslike
gemeenskap te raak. Elkeen van ons is nie net individu nie, maar deel van gemeenskappe.
Mag ons in die komende jaar vir mekaar omgee en mekaar bystaan.

Op ligter trant, is AfriForum se wens dat ons in die nuwe jaar onder meer die volgende sal
kry:  minister met  1400-bakkie as ampsmotor,  minister van sport wat weet dat
rugbyspan uit 15 spelers bestaan en  Zimbabwiese president wie se van nie met “M” begin
nie ...

AfriForum bedank julle vir julle steun gedurende 2009 en ook in die toekoms. Ons wens julle
en julle geliefdes geseénde Kersfees en voorspoedige 2010 toe!

Met Kersgroete

Kallie Kriel
Uitvoerende Hoof: AfriForum

Die DVD kan ook direk per internet deur die onderstaande skakel bestel word:
http://www.facebook.com/pages/So-jy-dink-jy-kan-sin 0/142869128757.

